
- аудит кейінгі сыбайлас жемқорлыққа қарсы бақылаудың неғұрлым дамыған, 

сұранысқа ие нысаны болып табылады; 

- аудит саласын операциялар мен сыбайлас жемқорлыққа қарсы шаралар кешенін іске 

асыру процестері құрайды; 

- корпоративтік секторда аудитті ұйымдық құрылымы бүктелген, олардың кооперация 

мүмкіндігімен түрлі қызмет түрлерін жүзеге асыратын филиалдары мен еншілес 

компаниялары бар ұйымдар талап етеді; 

- мемлекеттік сектордағы сыбайлас жемқорлыққа қарсы бақылау Ішкі аудит нысанында 

ішкі бақылау моделі (COSO) шеңберінде жүзеге асырылатын сыбайлас жемқорлыққа қарсы 

қызметтің жұмыс істеуі мен тиімділігін бағалаудың міндеттілігін көздейді.  

Осылайша, аудиттің барлық функциялары ұйымдар мен мекемелерге болашақта қаржы 

- шаруашылық қызметтегі қателіктерден аулақ болуға, заңсыз операцияларды анықтауға, 

кәсіпорынды дамытуға, бухгалтерлік есеп пен салық есебін сенімді және дұрыс жүргізуге 

мүмкіндік береді. 

Қорытынды. Аудит-бұл экономикалық қатынастардың ажырамас бөлігі, оның дамуы 

елдегі нарықтық жағдайды жақсартуды және мемлекеттің қаржылық ресурстарын 

тұрақтандыруды көздейді. Уақтылы және сауатты жүргізілген аудит сыбайлас жемқорлықты 

және басқа да проблемаларды анықтауға көмектеседі, осылайша оларды тез шешуге болады. 

Мемлекеттік органдар мен ұйымдарда ішкі бақылау және аудит жүйелерінің 

нәтижелілігін арттыру үшін маңызды фактор қаржылық бақылау және аудит саласындағы 

кәсіпқойлар арасында да, сондай-ақ басшылық құрам арасында да жүргізілуі тиіс оқыту болып 

табылады, Қазақстан Республикасындағы мемлекеттік аудит комитетінің дамуы мен 

жетілдірілуі үшін елге теорияны шебер дамыта алатын жоғары білікті жас қызметкерлер 

қажет, мемлекеттік аудиттің практикасы мен тұжырымдамасы. 

Аңдатпа. Құрылыс саласы қазіргі Қазақстанның экономикалық даму стратегиясында 

маңызды рөл атқарады. Ол халықтың әлеуметтік жағдайын жақсартуға, тұрғын үй құрылысын 

дамытуға және өндірістік инфрақұрылымды жаңартуға әсер етеді. Алайда, индустрия көптеген 

проблемалармен бетпе-бет келуде, олардың шешімінде мемлекеттік қолдаудың және 

қаржыландырудың маңызы зор. Мақалада құрылыс индустриясының мәселелері, мемлекеттік 

қаражаттың тиімді пайдалануы, құрылыс материалдарының бағасының өсуі мен импортқа 

тәуелділігі, сондай-ақ нарықтық бағалар мен сметалық бағаларды реттеу мәселелері 

қарастырылады. 

 

Аннотация: Строительная отрасль играет важную роль в стратегии экономического 

развития современного Казахстана. Она влияет на улучшение социального положения 

населения, развитие жилищного строительства и обновление производственной 

инфраструктуры. Однако индустрия сталкивается со многими проблемами, в решении 

которых большое значение имеет государственная поддержка и финансирование. В статье 

рассматриваются вопросы строительной индустрии, эффективного использования 

государственных средств, роста цен на строительные материалы и зависимости от импорта, а 

также вопросы регулирования рыночных цен и сметных цен. 

 

Annotation: The construction industry plays an important role in the economic development 

strategy of modern Kazakhstan. It affects the improvement of the social situation of the population, 

the development of housing construction and the modernization of production infrastructure. 

However, the industry is facing many problems, in the solution of which state support and financing 

are of great importance. The article discusses the problems of the construction industry, the effective 

use of public funds, the increase in prices for building materials and dependence on imports, as well 

as the regulation of market prices and estimated prices. 

Кілт сөздер: Құрылыс индустриясы, мемлекеттік қаржыландыру, тұрғын үй 

құрылысы, инфрақұрылым, құрылыс материалдары. 

 

Құрылыс саласы қазіргі Қазақстанның экономикалық даму стратегиясындағы маңызды 

мәселе болып табылады. Құрылыс индустриясы халықтың әлеуметтік жағдайын жақсартуға, 

экономиканың нақты секторы ретінде тұрғын үй құрылысын дамытуға және өндірістік 

инфрақұрылымды жаңартуға жол ашады. Алайда, құрылыс индустриясының алдында 

бірқатар проблемалар тұр, оларды шешуде мемлекеттік қолдаудың және қаржыландырудың 

рөлі зор. 

Құрылыс индустриясын дамытуда мемлекеттік қаражатты тиімді пайдалану мәселесі 

Қазақстанның стратегиялық даму бағдарламаларында көрсетілген. Бұл сала елдің 

экономикалық дамуы мен халықтың әлеуметтік әл-ауқатына ықпал ететін маңызды 

бағыттардың бірі. Қазіргі кезде Қазақстанда тұрғын үй құрылысы, өндірістік ғимараттар және 

инфрақұрылым салу қарқынды дамып келе жатса да, құрылыс материалдары мен өндіріс 

технологияларының артта қалуы, жабдықтардың ескіргендігі, және отандық өнім өндіруге 

қажетті шикізат базасының шектеулілігі индустрияның бәсекеге қабілеттілігін төмендетеді. 

Мемлекеттік қаражаттың бұл салада тиімді пайдаланылуы құрылыс индустриясындағы осы 

мәселелерді шешуге бағытталған. Негізгі мәселелер туралы келесі суретте көрсек болады. 

 
Сурет-1. Құрылыс индустриясының негізгі мәселелері 

Ескертпе: Автормен құрастырылған 

Құрылыс 
компанияларының 

басқарылуын жоғалту

Құрылыс өнімдерінің 
бәсекеге қабілеттілігінің 

Ең алдымен, құрылыс компанияларының сандық көптігі басқару үдерістерін 

қиындатып отыр. Әр түрлі мердігерлік ұйымдардың құрылыс жобаларына қатысуы 

бақылауды әлсіретіп, технологиялық процестердің үйлесімділігін төмендетеді. Бұл жағдай 

шаруашылық байланыстардың әлсіреуіне әкеліп, құрылыс жұмыстарының уақтылы 

орындалуына кедергі келтіреді. 

Екіншіден, құрылыс материалдарының шектеулі ассортименті мен отандық өндірістің 

жеткіліксіздігі құрылыс өнімдерінің бәсекеге қабілеттілігін төмендетеді. Импортты 

алмастыратын өнімдердің аздығы ішкі сұранысты қанағаттандырмай, нарықтағы бағаның 

өсуіне себеп болады. Бұл әсіресе импортқа тәуелділік жоғары болған жағдайда, құрылыс 

жобаларының құнының артуына және мемлекеттік шығындардың көбеюіне алып келеді.  

Үшіншіден, техникалық және технологиялық жабдықтардың ескіруі құрылыс 

өнімділігіне айтарлықтай әсер етеді. Көптеген кәсіпорындарда жабдықтардың 50-70%-ға дейін 

тозғаны байқалады, бұл жағдай өндірістің тиімділігін төмендетіп, халықаралық стандарттарға 

сай келу мүмкіндігін шектейді. Құрылыс индустриясының сапасы мен технологиялық 

деңгейін көтеру үшін жаңа техникалар мен жабдықтар қажет. 

Төртіншіден, энергия мен шикізат бағаларының тұрақты өсуі құрылыс 

материалдарының өзіндік құнын арттырады. Энергияның қымбаттауы өнім бағасының өсуіне 

алып келеді, ал шикізат бағасының тұрақсыздығы құрылыс жобаларының құнын 

жоғарылатады. Бұл өз кезегінде мемлекеттік және жеке сектордың қаржылық жүктемесін 

арттырып, ресурстардың тиімді пайдаланылуын қиындатады. 

Соңында, маусымдық факторлар да Қазақстандағы құрылыс жұмыстарына әсер етеді. 

Суық климат жағдайында құрылыс процестерінің тоқтап қалуы өндірістік тиімділікті 

төмендетіп, шығындарды көбейтеді. Бұл жағдай кәсіпорындардың қаржылық жағдайын 

әлсіретіп, құрылыстың тұрақты дамуын тежейді [1,5]. 

 

 Кесте -1. Құрылыс саласындағы статистикалық өзгерістер  

Жылдар 

Құрылыс 

жұмыстарының 

көлемі (трлн. 

теңге) 

ЖІӨ-дегі 

құрылыс 

үлесі (%) 

Мемлекеттік 

сектор үлесі 

(%) 

Жеке 

меншік 

сектор 

үлесі (%) 

Шетелдік 

меншіктегі 

үлесі (%) 

2020 5.5 трлн 6.8 % 0.3 86.3 % 13.4 % 

2021 5.9 трлн 7% 0.4 85.5 % 14.1 % 

2022 6.2 трлн 6.9 % 0.5 85.1 % 14.4 % 

2023 6.9 трлн 7.1 % 0.5 85.0 % 14.5 % 

Ескертпе:Ұлттық статистика бюросы негізінде автормен құрастырылған 

 

2020-2023 жылдары Қазақстанның жалпы ішкі өніміндегі (ЖІӨ) құрылыс саласының 

үлесі тұрақты өсіп, 2020 жылы 6,8%-ды құраса, 2023 жылы бұл көрсеткіш 7,1%-ға жетті. Бұл 

өсім құрылыс саласының экономиканың түрлі салаларына оң ықпал етіп, өзара байланысты 

секторларды дамытатынын айғақтайды. 

2023 жылы құрылыс жұмыстарының жалпы көлемі Ұлттық статистика бюросының 

мәліметтері бойынша 6 триллион теңгеден асып, 2022 жылмен салыстырғанда шамамен 12%-

ға өсті. Саладағы осы өсім мемлекетке де, жеке секторға да пайдалы болғанына қарамастан, 

құрылыс индустриясы бірқатар проблемаларға кезігіп отыр. Мемлекеттік сектордың үлесі бар-

жоғы 0,5%-ды құраса, жеке сектор 85%-дық үлесті қамтиды, ал шетелдік меншік үлесі 

шамамен 14,5%-ға тең болды. Көрсеткіштердің ең жоғары деңгейі инженерлік құрылыстарда, 

тұрғын үй секторында, жолдар және өнеркәсіптік ғимараттар саласында байқалып отыр, бұл 

құрылыстың ел инфрақұрылымын дамытуға тікелей әсер ететінін көрсетеді [2]. 

Құрылыс материалдарының қымбаттауы және импортқа тәуелділік 

Құрылыс индустриясында материалдардың айтарлықтай қымбаттауы байқалды, бұл 

жағдай әсіресе Астана және Алматы қалаларында тіркелген. 2021-2023 жылдары негізгі 

құрылыс материалдарының бағасы күрт өскен: цемент бағасы 50%-ға, арматура шамамен 

45%-ға, силикат кірпіш 35%-ға артты. 2023 жылға қарай силикат кірпіштің бағасы 72%-ға, 

арматураның бағасы 88%-ға, ал мыс кабельдің бағасы 107%-ға жоғарылады. Бұл бағаның өсуі 

негізінен импортқа тәуелділікпен байланысты: Қазақстан құрылыс материалдарын Ресей мен 

Қытайдан алып келеді. Әр түрлі бағалар мен импортқа тәуелділік салдарынан нарықта баға 

тұрақсыздығы байқалады. 

Ұлттық даму бағдарламалары аясында импортты алмастыратын өндірістерді қолдау 

жұмыстары қолға алынғанымен, ішкі нарықтың құрылыс материалдарына деген сұранысын 

толығымен қанағаттандыру әзірше мүмкін болмай тұр. Қазіргі таңда республикада цемент, 

кірпіш, болат, және басқа да негізгі құрылыс материалдарын өндіруде әлеуетті арту 

мүмкіндіктері бар, алайда бұл бағытта ауқымды инвестициялар қажет. Мемлекеттік жоспар 

бойынша, 2025 жылға дейін отандық құрылыс индустриясын дамыту үшін арнайы жол 

картасы қабылданды. 

Құрылыс саласындағы нормативтік және бағалық саясат 

2020-2023 жылдары ҚР Индустрия және инфрақұрылымдық даму министрлігі құрылыс 

саласындағы баға белгілеу саясатын реттеу және сметалық бағаларды өзектілендіру 

жұмыстарын жүргізді. Осы жылдары құрылыстың сметалық құнын нарықтық бағаларға 

сәйкестендіру, салалық стандарттарды жетілдіру және сапа талаптарын күшейту бағытында 

бірқатар шаралар жүзеге асырылды.  

Атап айтқанда, құрылыс материалдарының сапасын арттыруға және бағалардың 

тұрақтылығын қамтамасыз етуге бағытталған нормативтік және ақпараттық қолдау 

жұмыстары күшейтілді. 2023 жылғы геосаяси жағдайлар мен көлік-логистикалық 

қиындықтарға байланысты құрылыс материалдарының бағасы едәуір тұрақсыздыққа 

ұшырады.  

Саладағы баға тұрақтылығын сақтау мақсатында құрылыс индустриясында қадағалау 

және тексеру жұмыстарын күшейту, ресурстарды дұрыс бөлу, сондай-ақ сметалық бағаларды 

нақты деректермен өзектендіру қажеттілігі туындады [3,4]. 

Құрылыс индустриясында мемлекеттік қаражатты тиімді пайдалану 

2020-2023 жылдары құрылыс саласында мемлекеттік қаражатты тиімді пайдалану 

мақсатында бірқатар жобалар жүзеге асырылды. Құрылыс жұмыстарына мемлекеттік 

бюджеттен бөлінетін қаражаттар инфрақұрылымды дамытуға, әлеуметтік нысандарды салуға, 

сондай-ақ тұрғын үй мәселесін шешуге бағытталды.  

Сонымен қатар, құрылыс индустриясының түрлі секторларына бөлінген қаражаттарды 

тиімді қадағалау арқылы елдегі құрылыс сапасын арттыру көзделген. Атап айтқанда, құрылыс 

ресурстарының бағасы өзгерістеріне жедел ден қою және инфляция әсерін азайту мақсатында 

баға саясатында нақтылау жұмыстары жүргізілді. 

 

Кесте -2. Құрылыс саласындағы материалдар бағасының өсу серпіні 

Жылдар 

Керамикалық 

кірпіш 

бағасының өсуі 

(%) 

Силикат кірпіш 

бағасының өсуі 

(%) 

Арматура 

бағасының 

өсуі (%) 

Мыс кабель 

бағасының 

өсуі (%) 

2021 44 72 88 107 

2022 47 74 90 110 

2023 50 76 92 113 

Ескертпе:Ұлттық статистика бюросы негізінде автормен құрастырылған 

2021-2023 жылдар аралығында құрылыс материалдары бағасының тұрақты өсуі 

Қазақстан құрылыс нарығында айқын байқалды. Нақты деректерге сәйкес, керамикалық 

кірпіш бағасының өсуі үш жылда 44%-дан 50%-ға дейін жетті. Силикат кірпіш бағасы да 

едәуір қымбаттап, 2021 жылы 72%-дан 2023 жылы 76%-ға дейін көтерілді [6]. 

Сонымен қатар, арматура бағасының өсу қарқыны да айтарлықтай болды: 2021 жылы 

бұл материалдың бағасы 88%-ға көтерілсе, 2023 жылға қарай 92%-ға жетті. Ең үлкен өсім мыс 

кабелінде байқалды — оның бағасы 2021 жылы 107%-дан басталып, 2023 жылы 113%-ға дейін 

артты. Бұл өсім құрылыс материалдарының қымбаттауына және импортқа тәуелділікке 

байланысты болғандықтан, ішкі нарықта құрылыс материалдарына деген сұраныстың жоғары 

екенін көрсетеді. 

Қорытынды 

Мемлекеттік қаржыландыру тұрғын үй құрылысы мен инфрақұрылымды дамытуға 

арналған жобаларды іске асыруға мүмкіндік береді.  Сондай-ақ, құрылыс материалдары мен 

технологиялардың бәсекеге қабілеттілігі қазіргі заманғы құрылыс индустриясында басты 

мәселелердің бірі. Қазақстандағы құрылыс материалдарының бағасы тұрақты түрде өсіп отыр, 

ал сала импортқа тәуелділігі артып келеді. Бұл жағдай отандық өндірістің жеткіліксіздігімен 

байланысты. Осының нәтижесінде саладағы бәсекеге қабілеттілік төмендеп, құрылыс сапасы 

мен өнімділігіне теріс әсер етуі мүмкін. Сондықтан, жаңа технологиялар мен инновациялық 

материалдарды енгізу, отандық өндірушілерді қолдау, сондай-ақ олардың өнімдерінің 

сапасын арттыру қажеттілігі туындайды. 

Құрылыс индустриясында баға тұрақтылығын қамтамасыз ету үшін нормативтік 

саясатты жетілдіру, сметалық бағаларды өзектілендіру және құрылыс материалдарының 

сапасын арттыруға бағытталған шараларды жүзеге асыру қажет. Бұл шаралар нарықтағы 

тұрақсыздықты төмендетуге, құрылыс процесіндегі шығындарды оңтайландыруға, және 

тұтынушылардың мүдделерін қорғауға көмектеседі. Нормативтік саясаттың тиімділігі 

құрылыс жобаларын орындау кезінде уақыт пен ресурстарды үнемдеуге, сондай-ақ құрылыс 

материалдарының сапасын бақылауға бағытталған механизмдердің құрылуына байланысты. 

Жалпы алғанда, Қазақстанның құрылыс индустриясы даму жолында бірқатар 

қиындықтарға тап болса да, мемлекеттік қолдау, жаңа технологияларды енгізу, және 

нормативтік саясаттың жетілдірілуі арқылы осы салада оң өзгерістерге қол жеткізу мүмкіндігі 

бар. 

